
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

«      »________________ 2014 թվականի                       N      -Ն



ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ
ՄԱՅԻՍԻ 31-Ի  N 730-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ
 ՄԱՍԻՆ

            Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2007 թվականի մայիսի 31-ի «Ծերերի և հաշմանդամների խնամքի և սոցիալական սպասարկման նվազագույն չափորոշիչները հաստատելու մասին» N 730-Ն որոշումը 1-ին կետից հետո լրացնել  հետևյալ բովանդակությամբ նոր` 1.1.-րդ կետով. 
«1.1. Սահմանել, որ տարեցների և հաշմանդամություն ունեցող անձանց խնամք իրականացնող ՊՈԱԿ-ների, խնամվողների խնամքի և սոցիալական սպասարկման անհրաժեշտությունից ելնելով, առանձին ապրանքատեսակների ցանկը հաստատում է Հայաստանի Հանրապետության աշխատանքի և սոցիալական հարցերի նախարարը:»:
          2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:







ՀՀ աշխատանքի և սոցիալական հարցերի նախարար Արտեմ Ասատրյան








ՏԵՂԵԿԱՆՔ-ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ
ՄԱՅԻՍԻ 31-Ի  N 730-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ


     Իրավական ակտի անհրաժեշտությունը
      
     ՀՀ աշխատանքի և սոցիալական հարցերի նախարարության ենթակայությամբ գործող տուն-ինտերնատներում խնամվում է 1090 տարեց և հաշմանդամություն ունեցող անձ, որոնց համար անհրաժեշտ է ձեռք բերել այլ ապրանքատեսակներ, որոնք ներառված չեն Հայաստանի Հանրապետության կառավարության 2007 թվականի մայիսի 31-ի «Ծերերի և հաշմանդամների խնամքի և սոցիալական սպասարկման նվազագույն չափորոշիչները հաստատելու մասին» N 730-Ն որոշմամբ հասատատված հավելվածներում:
      Ելնելով վերոգրյալից, նախագծով առաջարկվել է լրացում կատարել  գործող որոշման մեջ` հնարավորություն ընձեռելով նախարարությանը ձեռք բերելու այլ ապրանքատեսակներ:
      Ընթացիկ իրավիճակը և խնդիրները
      Ներկա դրությամբ տուն-ինտերնատների ծախսերի մեջ ներառված չէ որոշ ապրանքատեսակների ձեռքբերումը, որոնք անհրաժեշտ են  հոգեկան առողջության և այլ խնդիրներ ունեցող անձանց խնամքը կազմակերպելու համար: Սույն նախագծով սահմանվում է, որ տարեցների և հաշմանդամություն ունեցող անձանց խնամք իրականացնող ՊՈԱԿ-ների, խնամվողների խնամքի և սոցիալական սպասարկման անհրաժեշտությունից ելնելով, առանձին ապրանքատեսակների ցանկը հաստատում է ՀՀ աշխատանքի և սոցիալական հարցերի նախարարը:
      Ակնկալվող արդյունքը
      Որոշման նախագծի ընդունման արդյունքում, հնարավորություն ընձեռելով նախարարությանը ձեռք բերելու հոգեկան առողջության և այլ խնդիրներ ունեցող անձանց խնամքը կազմակերպելու համար անհրաժեշտ և Հայաստանի Հանրապետության կառավարության 2007 թվականի մայիսի 31-ի N 730-Ն որոշմամբ հասատատված հավելվածներում չներառված ապրանքատեսակներ: 
   

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՄԱՅԻՍԻ 31-Ի  N 730-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ   ՆՈՐ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ  ՄԱՍԻՆ

     Հայաստանի Հանրապետության կառավարության որոշման նախագծի ընդունմամբ այլ իրավական ակտերում փոփոխությունների և լրացումների կատարման կամ նոր իրավական ակտի ընդունման անհրաժեշտություն չի առաջանա:


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՄԱՅԻՍԻ 31-Ի  N 730-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

     Հայաստանի Հանրապետության կառավարության որոշման նախագծի  ընդունմամբ պետական բյուջեիում լրացուցիչ ծախսեր չեն նախատեսվում: Ծխախոտի ձեռքբերման գործընթացը կիրականացվի տուն-ինտերնատի պահպանման ծախսերի համար նախատեսված միջոցների շրջանակում:

















ՏԵՂԵԿԱՆՔ-ԱՄՓՈՓԱԹԵՐԹ

«Հայաստանի Հանրապետության կառավարության 2007 թվականի  մայիսի 31-ի N 730-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ  ՀՀ շահագրգիռ նախարարների  առարկությունների և առաջարկությունների 
վերաբերյալ 
	Առարկության, առաջարկության հեղինակը (առարկության, առաջարկությանամսաթիվը)
	Առարկության, առաջարկության  բովանդակությունը
	Եզրակացություն
	Կատարված	
փոփոխությունները

	ՀՀ առողջապահության նախարարի ԱՄ/11.1/12345-14
21.11.2014թ.

	Սույն փոփոխությունը չի բխում Հայաստանի Հանրապետության կառավարության 2010 թվականի 29 ապրիլի  թիվ 475-Ն որոշմամբ հաստատված ծխախոտի դեմ պայքարի պետական ծրագրից:  Հայաստանի Հանրապետությունը, միանալով Ծխախոտի դեմ պայքարի առողջապահության համաշխարհային կազմակերպության շրջանակային կոնվենցիային` ստանձնել է որոշակի պարտավորություններ: Մասնավորապես, հիշյալ կոնվենցիայի 14-րդ հոդվածով Հայաստանի Հանրապետությունը պարտավորվել է մշակել և տարածել ծխախոտից կախվածության և ծխախոտի օգտագործման դադարեցմանը վերաբերող պահանջարկի նվազեցման միջոցներ:
Հաշվի առնելով վերոգրյալը` ներկայացված Նախագծի ընդունումը համարվում է ոչ նպատակահարմար:
	Ընդունվել է մասամբ
	Նախագծում կատարվել է փոփոխություն:


	ՀՀ ֆինանսների նախարարի
01.1/83-1/21209-14
26.11.2014թ.
	Նախագծի վերաբերյալ իր իրավասությունների շրջանակում սկզբունքային առարկություններ չունի, եթե այն լրացուցիչ բյուջետային ծախսեր չի առաջացնում: 
Միևնույն ժամանակ, քանի որ Նախագծով առաջարկվում է ծերերի և հաշմանդամների խնամքի և սոցիալական սպասարկման նվազագույն չափորոշիչներում կատարել լրացում` սահմանելով, որ ծերերի և հաշմանդամների ընդհանուր և հատուկ տիպի տուն-ինտերնատներում խնամվող յուրաքանչյուր ծխող անձի հաշվարկով նախատեսվում է  օրական 10 (տասը) գլանակ, ուստի այս առնչությամբ կարևորվում է ՀՀ առողջապահության նախարարության դիրքորոշումը: 

	Ընդունվել է
	Նախագծում կատարվել է փոփոխություն:


	ՀՀ արդարադատության նախարարի
17.12.2014թ. 01/10062-14
	Դիտողություններ և առաջարկություններ չունի
	
	




